	ՀԻՄՆԱՎՈՐՈՒՄ
<<Հայաստանի Հանրապետության կառավարության 2016 թվականի դեկտեմբերի 29-ի  N 1313-Ն որոշման մեջ փոփոխություններ կատարելու, Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեին գումար հատկացնելու մասին>> ՀՀ կառավարության որոշման նախագծի ընդունման անհրաժեշտության

	1
	Անհրաժեշտությունը

	
	2016-2017 թվականների ձմռան ամիսներին հանրապետության գետավազաններում կուտակված բավական քանակությամբ ձյան պաշարը գարնան ամիսներին ջերմաստիճանի կտրուկ բարձրացման ու հորդառատ անձրևների պարագայում՝ գետերի ու հեղեղատարների խոցելի տեղամասերի ամրացման և մաքրման աշխատանքներ չիրականացնելու դեպքում, ինտենսիվ սելավների ու հեղեղումների աղետաբեր ներգործությունը կարող է հանգեցնել հսկայական նյութական վնասների:

2017 թվականի փետրվարի 23-ի N 212-Ն որոշմամբ ՀՀ կառավարության պահուստային ֆոնդից ՀՀ ԷԵԲՊՆ ջրային տնտեսության պետական կոմիտեին հատկացվել է 8,893.1 հազ. դրա ՀՀ Շիրակի մարզի Արթիկ քաղաքի տարածքով անցնող Բմբուլենց և Մովրովի հեղեղատարների առաջնահերթ վերականգնման ենթակա հատվածների մաքրում և ափերի ամրացում, 1-ին փուլի նախագծա-նախահաշվային փաստաթղթերի կազմման համար:
Կազմվել է նախագծա-նախահաշվային փաստաթղթերը, անցել է համապատասխան փորձաքննություն, որով աշխատանքի համար գումարը կազմում է 175,930.5 հազ. դրամ, որից տեխնիկական հսկողության համար՝ 3,211.8 հազ. դրամ: 
Հաշվի առնելով վերոնշյալը անհրաժեշտություն է առաջացել ՀՀ ԷԵԲՊՆ ջրային տնտեսության պետական կոմիտեին տրամադրել ընդհանուր՝ 175,930.5 հազ. դրամ այդ աշխատանքներն իրականացնելու նպատակով: 
Աշխատանքների և դրանց կատարման որակի նկատմամբ տեխնիկական հսկողության ծառայության գնման գործընթացները կազմակերպել «Գնումների մասին» Հայաստանի Հանրապետության օրենքի 20-րդ հոդվածի 3-րդ մասի 2-րդ կետի հիման վրա:

	2
	Ընթացիկ իրավիճակը և խնդիրները

	
	ՀՀ Շիրակի մարզի Արթիկ քաղաքի տարածքով անցնող Բմբուլենց և Մովրովի հեղեղատարների առաջնահերթ վերականգնման ենթակա հատվածների մաքրում և ափերի ամրացում, 1-ին փուլ:

	3
	Տվյալ բնագավառում իրականացվող քաղաքականությունը

	
	Հեղեղումներից առաջացած տարերային աղետների կանխարգելման միջոցառումների ծավալներից ելնելով` դրանց հետևանքների մեղմման և սպառնացող վնասի նվազեցման միջոցառումների մշակումն ու իրականացումը՝ սկսած 2007 թվականից դարձել է հանրապետությունում վարվող պետական քաղաքականության գերակայություններից մեկը։

	4
	Կարգավորման նպատակը և բնույթը

	
	Որոշման նախագծի նպատակը գետերի և հեղեղատարների ուսումնասիրված տեղամասերով 2017 թվականի գարնանային կանխատեսվող հեղեղումների անվտանգ անցկացումն ապահովելն է:

	5
	Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից:

	6
	Ակնկալվող արդյունքը

	
	Գարնանային վարարումների ժամանակ կկանխվի վերոհիշյալ հատվածներում գետերի ու հեղեղատարների ափերի և ափապաշտպան արգելաթմբերի քայքայումն ու փլուզումը, առափնյա տարածքները՝ գյուղատնտեսական հողերը, բնակելի տները, զորամասերը, ինժեներական կառույցները, շենք-շինությունները և այլն, զերծ կմնան ողողումներից:


